
Abstract  

  migration, separation, hatred and so on The opposite is true, when the discourse of the 

poets is reflected in the puzzle of resistance and attempts to embody the struggle and prove 

national identity. This research, entitled (Discourse of Kurdish Nationalism (Reaction to 

the Illusion of Fear and Expression)) attempts to highlight the importance of 

the discourse of resistance in the city The poems of some poets, which are reflected in their 

poems according to the stages of Kurdish poetry. As a reaction to the oppression that 

creates hatred in the minds of the defenders. 

Keywords: Nationalism - Discourse - Resistance. 

 

 

 

ردية( يعكس وهم الخوف والقمع و )خطاب القومية الك  
 

  نوري امين محمد امين محمد د.أ.م.
 قسم اللغة الكوردية -كلية اللغات  –جامعة سليمانية  

           
 و 
 

 أ.م. بيستون عادل علي

 قسم اللغة الكوردية  - الإنسانيةكلية التربية للعلوم  –كركوك  جامعة
 
 

 لص ستخالم 

الوطنية، خاصة عندما    القضايا من المشاعر الإنسانية تجاه    ة ، وهي جزء ومتكامل  ة مهم  قومية مسالة ال
والكراهية وما إلى ذلك، ويتجلى خطاب الشعراء في    ستبداد والا  التهجير   يعاني الشعب من الاحتلال و 

الذي يحمل عنوان )خطاب    بحثنا الوطنية. و  ة هوياللغز المقاومة ومحاولات تجسيد.النضال وإثبات  
الك خطاب  والقومية  أهمية  على  الضوء  لتسليط  المحاولة  وتأتي  والقمع.  الخوف  وهم  يعكس  ردية( 
ردي.  والشعر الكتطور  نعكس في قصائدهم بحسب مراحل  بعض الشعراء، والذي ي  قصائد المقاومة في  

 كرد فعل على القمع الذي يخلق الكراهية في نفوس المدافعين. 

 المقاومة.  - الخطاب  –القومية   -الكلمات  مفتاح : الكلمات الدالة

 گوتارى ناسيۆناليزمى  کوردى 

 ) پەرچەکردارى  وەهمى ترس و  قڕکردن( 
 

 پ.ى.د.محمدامين محمدنورى امين

 زانکۆى سلێمانى _ کۆلێژى زمان _ بەشى زمانى کوردى
 و 

 پ.ى. بيستون عادل على

 بەشى زمانى کوردى –مرۆڤايەتيەکان -  زانکۆى کەرکوک کۆلێژى پەروەرەدبۆ زانستە

 پێشەکی : -

بە      نەتەوايەتيەکان،  بە کێشە  بەرامبەر  دانەبڕاوى هەستى مرۆڤە  نەتەوايەتى بەشێکى گرنگ و 
و   دابڕان  و  کۆچ  مەرگەساتى  و  داگيرکردن  دووچارى  نەتەوەيەک  کاتێک  کينەى  ڕتايبەتى  و  ق 

بەرامبەر دەبێت، ئەو کاتە گوتارى شاعيران لە جوغزی بەرەنگارى و هەوڵدان بۆ بەرجەستەکردنى  
ناونيشانى   بە  لێکۆڵينەوەيە،کە  ئەم  دەبێت.  بەرجەستە  نەتەوايەتيدا  ناسنامەى  سەلماندنى  و  خەبات 

هەوڵ قڕکردن((ە   و   ترس  وەهمى  پەرچەکردارى    ( کوردى  ناسيۆناليزمى   بۆ  )گوتارى  ێکە 
خستنەڕووى گرنگيى گوتارى بەرەنگارى لە شيعرى هەندێک لە شاعيران، کە بەپێى قۆناغەکانى  

نگدانەوەى لە شيعرەکانياندا دەبێت. وەکو پەرچەکردارێک بەرامبەر بەو ستەمەى  ڕەشيعرى کوردى  
 ق و کينە لە دەرونى بەرگريکاراندا دروستدەکات . ڕکە 

 هۆکارى  هەڵبژاردنى بابەتەکە: -

گرنگترين هۆکارەکانى هەڵبژاردنى ناونيشانى بابەتەکە  دەگەڕێتەوە بۆ گرنگيى گوتارى ناسيۆناليزم    
لە پێکهاتەى  دەقی شيعردا،هەروەها گوتارى ناسيۆناليزم  بابەتێکى گرنگە و لە شيعرى  زۆربەى  

 شاعيرانى کورد ڕەنگيداوەتەوە . 

 رێبازى لێکۆڵينەوەکە: -

 ى رێبازى وەسفى شيکاريمان کردووە. لەم لێکۆڵينەوەيەدا پەيڕەو

 ناوەرۆکى لێکۆڵينەوەکە: -

لێکۆڵينەوە بە    يە ئەم  باس  پوختەى  و  سەرچاوەکان  وليستى  ئەنجام  لەگەڵ  پێکهاتووە  بەش  لەدوو 
هەردوو زمانى عەرەبى و ئينگليزى . بەشى يەکەم لە دوو تەوەر پێکهاتووە  لە تەوەرى يەکەمدا  

کردووە و لە تەوەرى دووەمدا باسى چەمک و پێناسەى ئەدەبى  باسى چەمک و پێناسەى گوتارمان  
هەروەها باسى ئەدگارەکانى گوتارى بەرەنگاريمان کردووە. بەشى دووەم    ،بەرەنگاريمان کردووە

و کۆتايى لە يەک تەوەر پێکاتووە، کە باسى قۆناغ و ناوەڕۆکى شيعرى بەرەنگاری ڕەنگدانەوەى  
ش  شيعرى  لە  پراکتيکى   شێوەيەکى  خاڵێک  بە  چەند  بە  ئەنجامەکان  کۆتاييشدا  کردووە.  اعيران 

 دەستنيشانکراون لەگەڵ ليستی سەرچاوەکانش بەشێوەى ريزبەندى ڕيزکراون.  

 بەرەنگارى   - گوتار  –ناسيۆناليزم    - کليلە وشە

 

 بەشی يەکەم 

 تەوەرى يەکەم 

 چەمک وپێناسەی گوتار 

دەگەڕێتەوە بۆ مەيدانی ئەو چەمکانەی تێکەڵن بە زاراوەی تر  گوتار يەکێکە لەو زاراوانەی زياتر  
) تێوەرەکانی ڕەخنە و زانستی کۆمەڵايەتی و زمانەوانی وفەلسەفەو  كوە  ،لە بوارەکانی مەعريفەدا

ن .دەرونناسی  ڕەحنەی  لە  دەکات  ديار  کێشەيەکی  لە  گوزارشت  ڕەخنەييە  گوتار چەمکێکی  دا  وێ( 
ووە تێکەڵاوێک هەيە لە نێوان چەمکی گوتار و چەمکی دەقدا ،  ی ئاڵۆز کرد کە .ئەوەی زياتر کێشە

دەتوانين بڵ پێچەوانەوە دەق گوتارە ،ئەوە  بە  ياخود  بپرسين گوتار دەقە  ێن سەرەڕای  يبۆيە ئەگەر 
پەيوەندێکی بەهێز لە نێوان دەق و گوتاردا هەيە ، بەڵام ))دەق تا ڕادەيەکی زۆر ڕۆنانی ناوەوەی  

رلێکردنی دەقەکەيە لە گەڵ دونيای دەرەوەی خوێدا، بە هەموو هەلومەرج و  ئاخاوتنێکە و گوتار کا
دەرکەوتەو پەيوەندی و بارەکانييەوە،چونکە گوتار يەکە يەکە پەيوەندی زمانی تێدا ڕێکدەخرێ ((  

، بکەين، چونکە  8،  2009)کەمال  دەستنيشان  بەشێوەيەکی گشتی  دەبيێت چەمکەکان  ( هەروەها 
ڕستەد  سنووری  لە  سەری  گوتار  لە  ڕستە  کە  ببەستێت،  ئامراز  هەمان  بە  پشت  کە  نەماوە  ا 

بنياتنان هەوڵدانی  بۆ  چوون  ئاڕاستەيە  بەو  زمانەوانی  ی بەندە،لێکۆڵينەوەکان  دوای    ،تيۆريەکی  بۆ 
هەيە   ڕەوانبێژييان  دياردەی  لێکدانەوەی  و  شيکردنەوە  توانای  کە  بێت  گوتانە  ئەو  دۆزينەوەی 

ەک چۆن ئاڵۆزی و ناڕوونی لە چەمک و پێناسەکەی هەيە، بە هەمان  .سەبارەت بە مێژووی گوتار و
هەڵدان و بەکارهێنان و گەشەکردنی گوتار، ئەوەی  ر شێوەيە گەلێک ڕاوبۆچوون هەن سەبارەت بەسە

(  1650-1596ديارە و لە سەرچاوەکان سەلمێنراوە بۆ يەکەم جار ئەم زاراوەيە )رێنيە ديکارت  
بانگەکەی بە ناونيشانی )گوتاری ڕێباز ( بەکاريهێناوەو لە کتێبەکەدا  زانای فەرەنسی لە کتێبە بەناو

 ( .  13 ،2014زياتر گرنگی داوە بە گوتاری فەلسەفی(( )رەشيد ،

بەرەو   قۆناغ  بە  قۆناغ  ڕۆمانەوە  و  يونان  لە سەردەمی  گوتاريش  گەشەکردنی  و  بەرەوپێشچوون 
گەشەکردن و پێشکەوتن چووە ، لە سەردەمی ئيسلاميشدا  بە هۆی بانگەوازی ئايينی ئيسلام گوتار  
بەرەوپێشچوونی بەخۆيەوە بينی. کتێبی )کۆرسێ لە زمانەوانی گشتی ( )دی سوسێر(ش يەکێکە لەو  

بۆ  کت سەردەمەدا  لەو  دادەنرێت  وەرچەرخانێک  بە  داوەو  گوتار  بە  زۆری  گرنگی  ێبانەی 
بەرەوپێشچوون و گەشەکردن و پێشکەوتنی گوتار، ئەويش لە ڕێگای توێژينەوەی دووانەی )زمان  

ئاخاوتن( بوو ( دی سوسێر )بۆ پەيبردن بە سنوورەکانی ئەو زانستەی لە زمان و پەيوەندييکانی  و  
ئاخاوتنە ((  بە  دياريبکرێت  زانستە  ئەو  جياوازەکانی  ئاڕاستە  هەموو  پێويستە   ، دەکۆڵێتەوە  وە 

 ( . 37، 1985ر ،ێي )سوس  

گەشەسەندو   لە  بينی  بەرچاوی  ڕۆڵی  کارەکتەرانەی   لەو  ترە  يەکێکی  فۆکۆ(  )ميشێڵ  هەروەها 
ڵەوە،  بەرەوپێچوونی گوتار،ئەويش بە هۆی ئەوەی گوتاری بەستەوە بە دياردەکانی ژيان و کۆمە

تێروانينی )فۆکۆ( بۆ گوتار جەختی لەوە دەکردەوە )) گوتار بەتەنيا ڕێگايەک نييە بۆ گوزارشتکردن  
دياردەيەکی   بەڵکو   ، نييە  بازاڕيی ساکار  گفتوگۆيەکی  يەکەوە گرێدابن،ياخود  بە  بيرێک  لە چەند 

لەسەر   بونيادنراوە  تەلارێکی  کۆدەکاتەوە  خۆيدا  لە  خودەکان  بوارێکە  و  کۆپەيوەندييەکی  مرۆييە 
دارێژراوی سيستماتيک، وەک چۆن بوارێکی سەربەخۆيە بۆ ڕاڤەکردن و لێکۆڵينەوە (( ) حرب  

،1986 ،1771 .) 

پێکرد هەريەکەيان بە پێى راوبۆچوون و بوارو   ئاماژەمان  ئەو کارەکتەرانەى  بڵێين  بۆيە دەکرێ 
 بەرەوپێشچوونى گوتار .  پسپۆرى خۆيان رۆڵێکى گرنگيان بينيوە لە گەشەکردن و پێشکەوتن و 

پێکهاتووە ) بەش  دوو  لە  . کە  بە رەچەڵەکى زاراوەى گوتار  ( وشەى  dis+ courseسەبارەت 
(dis  لە زمانى ئينگليزيدا زيادکردنێکە بۆ سەرەتاى هەندێک وشە دادەنرێت بۆ گۆڕينى مانا ياخود )

اوەڕپێکراو دێت، بەڵام  ( بە واتاى بbiliveشێواندنى ماناى وشەى پێچەوانە بۆ نموونە وشەى )  
( ى لە سەرەتاوە وەک پێشگرێک بۆ زياد دەکرێت واتاکەى دەگۆڕدرێت بۆ  disکاتێک وشەى )

( بە  disinfect( بە واتاى تووشبوون دێت، بەڵام ) infect(، هەروەها وشەى )disbiliveکوفر )
(  ى  Discurere(  ئەسڵى زاراوەکەش لە وشەى ) Bill،2007،11واتاى تووشنەبوون دێت (( )

( لە سەرەتاشدا  2  ، 2009لاتينيەوە وەرگيراوە کە بە واتاى )) ڕێ رۆشتن بێرە و بەوێدا(( )بولنوار،
ئێستا زاراوەى گوتار هەيەتى، هەروەها   نەبوو، کە  پەيوەنديەکى بەو واتايەوە  واتاى وشەکە هيچ 

( ى يونانى  Lodosزاراوەى گوتار ))بەردەوامى هەمان دەربڕينە کە لە شوێنى تر لە برى وشەى )
( لە زمانى عەرەبيشدا زاراوەى گوتار بە واتاى گەياندنى واتا بە  8  ،2008بە کارهاتووە(( )ئەمين،

( واتا بنەچەى زاراوەى گوتار دەگەڕێتەوە  22  ،2008گوێگر لە رێگاى ئاخاوتنەوە(( )العموش،
) Discurereبۆ)  ئينگليزيش  زمانى  لە  و  لاتينى  ى   )Discourse  و پێدەوترێت  زمانى   (  لە 

اب ( ى پێدەوترێت و لە زمانى فارسى )گفتمان ( ى پێدەوترێت و لە زمانى کورديش  طعەرەبيدا )خ
 دەوترێت . پێ)گوتار( ى  

ئاماژەمان پێکرد يەکێکە لەو چەمکانەی    شداسەبارەت بە پێناسەکردنى چەمکى گوتار وەک لەسەرەتا 
فەلسەفە، دەروونناسى، تيۆرى رەخنە(    لە بوارەکانى ترى وەک )زمانەوانى، زانستى کۆمەڵايەتى،
جۆرێک لە ئاڵۆزى و ناڕوونى تێدايە.    وچەندين بوارى تر بەکاردێت. بۆيە يەکێکە لەو بابەتانەی 

بکە  بۆ  يەکگرتووى  پێناسەيەکى  بگونجێ  و  بتوانين  بێت   ئەستەمە  کە  وادەکات  ئەو  ی،  ئەمەش 
ام داوە و پێناسەيان بۆ چەمکى گوتار  پسپۆرانەى لە سەر ئەم چەمکە دواون و لێکۆڵينەوەيان ئەنج 

هەر يەکەيان بە پێى ديدو تێڕوانين و بۆچوونى تايبەتى خۆيان پێناسەيان کردووە. بۆيە  ە،  کردوو
هەوڵدەدەين چەندين پێناسەى جياواز بە پێى بوارە جياوازەکانى بەکارهێنانى گوتار بخەينە ڕوو. بۆ  

ستەى جەماوەى دەکات، نابێت  رانەرەيە کە قسەکەر ئانموونە يەکێک لە پێناسەکانى گوتار )) ئەو هو
و   تايبەت  هەڵکەوتى  بۆنەو  گوێرەى  بە  ،بەڵکو  بێت  هەڕەمەکى  شێوەيەکى  بە  قسەکە  ئاراستەى 

( واتا  59،  2012دەوروبەربێت. کە گوتارەکەى تێدا پێشکەشدەکرێت و رێکدەخرێت (( )عەلى ،
تايبەتمەندى وسروشتى ئەو جەماوەرە بگونجێ  ئەو پەيامەى ئاراستەى جەماوەر دەکات دەبێت لەگەڵ  

ڕووى   لە  ئەگەر  بيپێکێ.  هەيەتى  ئامانجەى  ئەو  و  جەماوەربێت  راى  ڕاکێشانى  مەبەستى  و 
زمانەوانيەوە پێناسەى گوتار بکەين ))گوتار کۆمەڵە تێکستێکە کە لە چەند پەيوەندييەکى زمانەوانى  

اوبەندى لە چەند شێوازێکى بەکارهێنانى دەق،  هاوبەش پێکهاتووە لە چوارچێوەى دوابەدوايەکيەکى ه
کە دەشێت دواتر بگەڕێتەوە سەرى ،ئەگەر دونياى دەق هاوتەريبيەکى مەعريفى بێت بۆ کۆمەڵە  

گواز يەک  رزانيارييەکى  دەقەوە  بەکارهێنانى  ميانەى  لە  ميشکدا  لە  ئەوەى  دواى  چالاک  و  اوە 
ار کۆمەڵێک رووداوى گفتوگۆکردنە، کە  (، کەواتە دنياى گوت6،  1998نەو(()دى بوجراند،ێدەگر

کۆمەڵگايەکدا   لە  زمانەوانى  کۆمەڵەيەکى  نێو  لە  هاوبەشەوە  پەيوەندييەکى  چەند  ميانەى  لە 
دەکرێت.   لێ  لە چوارچێوەيەکدا گوزارشتى  ياخود کۆمەڵە خەمێکى مەعريفيە، کە  يەکدەگرێتەوە. 

اخود دوابەدوايەکيەکى رستەيە، کە  )هاريس( ش لە پێناسەى گوتاردا دەڵێت: )) بێژەنێکى درێژە ي
لە   بنياتى زنجيرەيەک  دەتوانرێت چاوە چاوەى  ميانەيەوە  لە  کە  دورستدەکات،  داخراو  کۆمەڵێکى 

( ەوە بۆ  د ( هاريس لە ميانەى پێناسەيەکى ))بلوم فێڵ12  ،2016رەگەزەکانى قسە بکات(( )عباس،
بوونى گوتار دەکاتەوە کە بستراوە بە  ڕستە سنورێکى بۆ گوتار دەستنيشان کردەبێت، کە جەخت لە  

سيستەمێکى دوابەدوايەکيى ڕستەوە، کە بنياتى بێژاوەکە پێکدەهێنيت. ئەوەى کە توێژەرى فەرەنسى  
)بنفنست( واى بۆ دەچێت، کە))ڕستە ملکەچى کۆمەڵێک سنوورە وەک ئەوەى بچووکترين يەکەى  

ار ))يەکێکە لە دوو سەرچاوەى  (  لە رووى فەرهەنگيەوە گوت 17  ،2005ين،ط گوتار بێت(( )يق
کارى )گوتاربێژ (، کە قسە دەکات و قسە دەنێرێت و قسە دەبێژێت، کە بە ماناى ئاراستەکردنى  

)العموش، تێدەگات((  کە  کەسەى  ئەو  بۆ  بەم  22  ،2008قسەيە  ئۆکسفۆرديشدا  فەرهەنگى  لە   .)
نێ  لە  رێکەوتنێک  هەر  لە  کە))بريتيە  کردووە،  گوتارى  پێناسەى  بە  شێوەيە  زنجيرەيەکى  وان 

( واتا گوتار چ نووسراو  106،  2016دوايەکداهاتووى ڕستەى )گوتراو و نووسراو(( )عبدالکريم،
لە   مەبەستەکەى.  گەيانى  بۆ  نێوان رستەکاندا  لە  هەيە  رێکەوتنێک  بە  پێويستى  بێت  زارەکى  وچ 

کە   دێت،  گوتن  و  قسەکردن  ماناى  بە  گوتار  کە  دەبينين  هاوچەرخيشدا  پێناسەيەک  فەرهەنگى 
ميانەى قسەکردنەوە(( )خولى، لە  بۆ گوێگر  )) گەياندنى مانا  (  103  ،1982لەخۆدەگرێت وەک 

  ،1986تنيان (( )فتحی ،خس هەندێکى تر پێيان وايە، کە)) گوتار بريتييە لە ڕيزبەندى وشەو رێک
کە باز    خنەگرانش واى بۆ دەچن، کە گوتار بريتييە لە )) قسەى بێژراو کاتێکڕە( هەندێک لە  173

)التونجی، دەدات((  رستەيەکدا  چەند  سەر  هەروەها  1993،300بە  ئوسولييەکانش  ڕە (  خنەگرە 
دەگرێتەوە، کە   ئەو کەسە  ماناى  بە گەشەسەندنى زاراوەى گوتار کردووە بەوەى کە))  ئاماژەيان 

 (  23 ، 1994گوتارى پێدراوە کە ئەوەش ئەو قسەييە کە پێى دەگەيەنرێت (( ) حمادی ،

( دا پێناسەى گوتار واهاتووە )) قسەى لەگەڵ کرد، گفتوگۆکردن، گوتار: قسەى   ط م الوسيلە ) معج
لەگەڵ کرد و گفتوگۆى لەگەڵدا کرد، رووى دەمى لێکرد: قسەيەکى لەگەڵدا کرد، گوتارى قسە لە  

 (  1960،١٦٧طاب ( )الوسيط قورئانى پيرۆزدا هاتووە ))اکفلنيها وعزنی فی الخ

( فەرهەنگى  لە  زاراوەيەکى  هەروەها   (( هاتووە  گوتار  پێناسەى  شێوەيە  بەم  دا  العێری(  الياس 
(، لە زمانى ئينگليزيدا  Discourseزمانەوانى هاوچەرخە کە لە زمانى فەرەنسى پێى دەگوترێت ) 

(Discourse  ،بە ماناى هاوچەرخ، وانەبێژى گوتار، گوتەبێژ، رووداو، ئێستا، وانەيەکى گوتەوە )
 ( 191 ، 1972اتووە )الياس،قسەى لەگەڵمدا کرد(( ه 

 بەشى يەکەم 

 تەوەرى  دووەم 

 نگارى ەر ەب رى يۆت

هوشيارى  خودی  دا شاعير بە قووڵى ڕەسەنى  يتيۆرى بەرەنگارى ئەو حاڵەتە دەروونيە، کە تێ          
وو دەچێت. تا بگات بە ئازادى ڕاستەقينە  ڕخۆى بە نێو سەلماندنى ناسنامەى رۆشنبيرى و نەتەوايەتى  

بە شێوازێک بێت لە شێوازەکانى بەرزکردنەوەى دروشمى    ،ر هێزى دەستدرێژى کارلە بەرامبە
و نەمانى فاکتەرەکانى سڕينەوەو ناسنامەى نەتەوايەتى هەر ميللەتێک، کە بيەوێت لە  خود سەلماندنى  

قەوارەيەکى   بازنەى  لە  ئاو و خوێن  و  و ڕەگەزەکانى خاک  بژيت  نەتەوايەتى خۆى  سەر خاکى 
 ە بکات . سياسيدا بەرجەست

و   لە خەوى ژێردەستەيى  ميللەت   (( کە  گوتارێکە،  بەرجەستەکردنى  بەرەنگارى  کەواتە شيعرى 
ژاندنى هەست و گيانى نەتەوايەتى ، کە لە ميانەى  وئەستەمديدەيى هەڵدەسێنێ و کاردەکات لە ور

چەوساندنەوە، کە دژ  چەند فاکتەرێکى ورژينەرەوە دێتەکايەوە. وەک داگيرکردن و ژێردەستەيى و  
)السيد، دەکرێت((  و گەلان  پەيامێکى  8  ،2008بە وڵاتان  بەرەنگارى  گوتارى شيعرى  (،کەواتە 

تا گەيشتن بەحاڵەتى  ،  بەمەبەستى چەسپاندن و قووڵکردنەوەى ئينتماى نەتەوايەتييە لە ناخى مرۆڤەکان
و چەوساندنەوە و ستەمى  هەستکردنى بەردەوام بەپێويستى بەرگريکردن لە خاک دژ بە داگيرکارى  

مرۆڤەکانيش هەوڵ و خەباتيان    ،دەرەکى، چونکە کۆمەڵگاى مرۆڤايەتى لەسەر ململانێى بنياتنراوە
کردووە داگيرکارى  لە  خۆپارستن  و  مانەوە  پێناو  ڕوون    ،لە  ئەوە  مرۆڤيشدا  مێژووى  لە 

نييە   بەدەر  ئەدەبى  کارێکى  هيچ  تازەدا  و  کۆن  لە  مرۆڤ  خاسيەتى  دەبێتەوە،کە))مێژووى  لە 
(، واتە ئەدەبيات بە شێوەيەکى گشتى چ کۆن و تازە چ زارەکى  7  ،1970بەرەنگارى(( )شوکريە،

رى، چونکە)) ئەرکى هونەر ئەوەيە  او نووسراو بەدەر نييە لە ململانێ و بەرەنگارى دژى داگيرک
يستى  ورەى مرۆڤ بەرز بکات و بارگرانى سەرشانى سووک و ئاسان بکات و فێرى هيوا و خۆشەو 

(، واتە ئەرکى هونەر و ئەدەب  258  ،2002و کۆڵنەدان و بڕوا بە خۆبوون بکات(( )معروف ،
پێناو   لە  نەدات  کۆڵ  و  بکات  ئاسان  ئاستەنگەکانى  و  بکات  ورەبەرزى  فێرى  مرۆڤ  ئەوەيە 

 بەدەستهێنانى مافەرەواکانى نەتەوەکەى.  

چالاکييەکى کۆمەڵايەتى و    ،ئەدەبى  کەوتێکى لاوەکييە لە بەرهەمى سهەروەها ئەدەبى بەرەنگارى دە
خەباتى   بەرەنگارى  ئەدەبياتى  دەبێت،  بەرجەستە  باو  ئايدۆلۆژياى  بە  دژ  ململانێکدا  لە  سياسيە 
نووسەرە دژ بە سەرکوتکارى لەسەر بنەماى ڕەگەز و خاک و خوێن و پرنسيپەکانى نەتەوەيەک،  

پەناهەندەيى، و  ئازادى  سەرەکييەکانى  کێشە  لە  بەشێکە  و    ياخود  گشتگير  ديارەدەيەکى  هەروەها 
و   رۆشنبيرى  سەرکوتکەرايى  و  ملکەچى  بناغەى  ڕووبەڕووبوونەوەى  ئامانجيشى  جيهانييە، 
نەتەوايەتييە، بەرەنگارى لە دەرەوەى چوارچێوەى ئەدەبيش دەبێتە خەباتى چەکدارى، کە هەندێک  

 جار گۆڕنکارى لە دەسەڵات و  حکومەتدا دەکات. 

بەرەنگارييەکان   باڵادەستى  دەقە  بە  دژ  دەباتەوە  جەنگێک  ئەدەبيەکانەوە  ڕەگەزە  ميانەى  لە 
رۆشنبيرى))وەک ئەوەى لە کتێبى       )ئەدەبى بەرەنگارى ( )بار بارەهارلو(هاتووە کە تێدا جەخت  
گاڵتەپێکردن و فرە   لە شێوەى  بەرەنگاربوونەوە  دەکاتەوە، کە رەنگە هەندێک جار  ئەوە  لە سەر 

 (  ar.m.wikipedia.org،2019رلێدان دێت (( )وێژەيى و تانەوتەشە

ئالنگارييەکانيەوە، بەڵام لەگەڵ   نەتەوەو  بە چەمکى  سەربارى ئەوەى، کە دەقى بەرەنگارى بەندە 
ێتەيەک هەيە لە نێوان جدى و ليريکيدا، بەو مانايەى  و ئەوەشدا لەگەڵ ئەو هەستە نەتەوايەتيە جۆرە ئا

مەرگەسات و ستەمى نەتەوەيەک دەکات، باز دەداتە سەر  کە دەقى بەرەنگارى جگە لەوەى باس لە  
ئەوەى کە لايەنەکانى غەزەل و وەسف و پەرۆشى و خەمخۆرى و بەئاخێتە نێو دەقەکەکەوە )) لەگەل  

شدا کۆمەڵێک ناوى شاعيران و نووسەران وەک سيمبولێک بۆ ئەدەبى بەرەنگارى  ەەبد ئەو جۆرە ئە
 (   124، 2005بع ،  صدەرکەوتن (( )ابو ا

ێتەيشدا ديارە گواستنەوە لە نێوان دەقى دەستکردى دەقى ڕاستەقينە کارێکى ئاسايى  و لەو جۆرە ئا
بێت بەو ئاراستەيى کە شيعرى بەرەنگارى بەرگوێى پەيام وەرگر دەکەوێت لە ميانەى ئەو هەستە  

ويەنەتەوايەتي پێکهاتەى عەقڵ  لە  بەشێک  بە  دەکات  دەقەکە  نەتەوەخواز  کە شاعيرى ڕەسەنى    ى 
ئازيزە   نيشتمان  نيشتمانە،  دەستدانى  لە  دەستدانى خۆشەويستيەک هاوتاى  لە  ژيرى خۆى، چونکە 

ن، هەر بۆيە دەنگى  ي ش دوو ڕووى يەک ئايديايى ئينتماى نەتەوەي يەئازيزيش نيشتمانە، ئەو ئاوێتە
ڕاستەقينەوە  هەستێکى  ميانەى  لە  کە  نەتەوايەتيە  بەرگرى  گيانى  نمايندەى  بەرەنگارى    شاعيرى 

 ئاراستەدەکرێت. بۆ نموونە گۆرانى شاعير دەڵێت : 

 بڵێ بەو بووکى تازەى يەک شەوەم گەر هاتە سەر نەعشم  

 نەڵێ خۆى بۆ وەتەن کوشت و لە ڕێى عەشقى منا نەژيا 

 وەزيفەم بوو لە پێناوى وڵاتێکا سەرم بەخشم  

 کە تۆى پەروەردە کرد بۆ من لە داوێنى چيا و کەژيا 

 بەخشيى پێت هەتيوێ ،پێى بڵێ : ڕۆڵە ئەگەر خواى گەورە 

 ( 224، 1390لە من فرمێسکى ويست باوکت، لە تۆش داوا ئەکا تۆڵە   )ديوانى گۆران ،

دا کۆمەڵێک قارەمان  يتێ   1930ئەيلوولى   6ئەم دەقەى گۆرانى شاعير دەگەڕێتەوە بۆ کارەستاى  
وە بووە و تەنيا يەک شەو  شەهيد بوون يەکێک لەو شەهيدانە ) هەڵۆ بەگ ( بووە ک زاواى يەک شە 

بووکە،  ۆ  دواى گەيشتن بە بووکەکەى شەهيد دەکرێت. گۆرانى شاعيرش ئەم هۆنراوەى نووسيوە و ب 
کە بڵێت گلەيى ئەوە نەکات کە لە پێناو عەشقى ئەوەدا نەژياوەو شەهيد نەبووە، بەڵکو بۆ وەتەن  

ى بەخت کات کە بووکەکەى  خۆى فيداکرد، چونکە هەڵو وەزيفەى بووە لە پێناوى وڵاتێکدا سەر
رەهەندى   سێ  هەڵگرى  بەرەنگارى  شيعرى  گوتارى  ڕوانگەيەوە  بووە.لەم  پەروەردە  تيادا  ئەوى 
لە   داگيرکەر  دەسەڵاتى  واتە  بەرامبەر،  زانينى  و  مرۆڤايەتى  و  کۆمەڵايەتى  ڕووى  لە  بنەڕەتييە 

مە لەڕووى  ملکەچبوون  و  جەمسەرى))پابەندبوون  هەردوو  بەرەنگارىدا  ماناو  شيعرى  و  بەست 
دەلالەتى عورفيەوە جياوازيان هەيە، چونکە پابەندبوون بيرۆکەى بەرگريکردن لە ئايدۆلۆجيايەک  
لەدەروازە، باوەڕبوونەوە بە خودى پابەندبوونەکە، بەڵام لە ملکەچبووندا ئازادى نامێنێ و بيرۆکەى  

  ، 1994بێت(( )بری،کردن لە ئايدولۆژيا لە ڕۆانگەى ڕێخۆشکردن و ترسەوە بەرجەستە دەڕێبە
  ،(،کەواتە گوتارى شيعرى پابەندبوون زادەى عەقڵ و فيکرە لە ميانەى بانگەشەکردن بە وشە237

تاکو ببێتە کردار و بەرجەستەبوون لە ))ماڵانى جوتيار و کريکاران لە پێناو گەيشتن بە مێژوويەک  
ئەگەر پابەندبوون وەرگرتنى  (. بۆيە  5،34  196کە کردەى بەرەنگارى بەرجەستەبکات (( )خليل،

ەدات، ئەمە ماناى ئەوە  د هەڵر هەڵويست بێت لە خودى ئەو کردارانەى کە لەئەنجامى چەوسانەوە سە
بنەماکانى   و  سەربەستى  نێوان  لە  پەيوەندى  ميانەى  لە  کۆنەکانەوە  رۆژگارە  لە  کە  ناگەيەنێت 

نپێدانانە بە سەربەستی نووسەرو   وونەوە بەرجەستە نەبووبێت، چونکە))بنەمای پابەندبوون داب پابەند 
ەدات  د ئەرکەکەی لە هەمان کاتدا بەبێ سەربەستی بوون شاعير ياخود نووسەر ڕەسەنايەتی لە دەست  

و خۆشی   دەردەچێت  مرۆڤايەتی  و هوشياری  ويژدان  لە چوارچێوەی  بانگەوازەکەی  کاتە  ئەو  و 
کەسانی تر، چونکە متمانەی نێوان  دەبێت بە ئامرازێک بۆ هەڵخەڵەتاندنی خوێنەرو دەبێت بە موڵکی  

بە ڕووی پێچەوانەی   لە دەستدەدات و دەبێت  نووسەر و خوێنەر بەبێ بەرپرسيارێتی سەربەستی 
 (  56،-----کۆمەڵگا و ويژدانی زيندووی کۆمەڵگای بەرهەمهێن (( )هلال ،

پابەندبوون کێشەی  چياکردنەوەی  گوتارەوە  ڕووی  لە  ئەدەبی  ڕەخنەی  کيشەکانی  لە  و    يەکێک 
بانگەشەکردن بۆ پابەندبوونە، بەو مانايەی کە دەبێت لە ئەدەب و پيشەی هونەردا لەسەر بنەمای  

کێشە  هەندێک  لە  گوزارشتکردن  و  ناو عەقڵيەتی    یپابەندبوون  بۆ  و شۆڕبوونەوە  بەرگريکردن 
  ى دەکەن، چونکە ))پەيوەستبوونی ەکە چوون گوتارەکانيان ئاراست    ،جەماوەرو ئاگاداری ئەوە بن

بە ويژدان و کارلێکەری لەگەڵ   لە کێشە کۆمەڵايەتی و سياسيەکان بەندە  نووسەران و شاعيران 
کۆمەڵگادا، بەو مانايەی لە شێوازی ڕاپورت و نمايشی قسە تەنيا ڕوکارەکەی دەربخات تا دەگاتە  

ووشە نمايشی  )عيد    ڕەهايی   )) قووڵبونەوە  و  سنوردارکردن  لە  نزيکبوونەوە  تا  گوزارشت  و 
،1988، 295  ) 

لە   بەرەنگاريکردن  و  پابەندبوون  شێوازەکانی  لە  تێکڕاييە  سيستەمێکی  بەرگری  شيعری  کەواتە 
ميانەی ڕووبەڕووبونەوەی دەسەڵاتی بەرامبەری داگيرکەرو ستەمکار بە وشەو هەڵوێست و چەک،  

ف بيده،  فليغيره  منكرًا  )د.خ( ))من رأى منكم  پيغەمبەر  پيرۆزی  بنەمای فەرموودەی  لم  لەسەر  إن 
يستطع فبلسانە، فإن لم يستطع فبقلبە، وذلك أضعف الإيمان.((  بەو مانايەی کە زاراوەی شيعری  

 ەنووسرێتەوە . د بەرەنگاری ئاماژەييە بۆ کۆمەڵيک شيعر کە لە خاکێکی داگيرکراودا 

هەروەها ئەدەبى بەرەنگارى )) ئەدەبى هوشيارى نەتەوەيى و نيشتمانيى و سەنگەرپتەوکردن بووە  
ەرامبەر بە سياسەتى داگيرکارى و چەوساندنەوەو جينۆسايدکردنى نەتەوە. ئەدەبى شەڕ و جەنگێکى  ب

ەڵام لە چەندان خاسيەت و  بڕەوايە، ئەگەر ژينگەى خەبات و تێکۆشانى ئەو ئەدەبە جياوازش بێت،  
)ئەحمەد، نزيکن((  لەيەک  ئەوەى  2022،26تايبەتمەنديدا  سەرەڕاى  بەرەنگارى  ئەدەبى  واتە   ،)

ان وناحەزانى دەوەستێتەوە لەگەڵ ئەوەشدا ئەدەبێکە هوشيارى نەتەوەيى و  رئەدەبێکە دژ بە داگيرکە
 نيشتمانى فەراهەم دەکات . 

لە هەمان کاتدا زاراوەى )شيعرى نسکۆ ( هەيە کە مەبەست لێى تەنيا مەرگەسات و ژانى تاک و  
يعرى بەرەنگارى نزيک دەبێتەوە،  کۆمەڵ دەگەيەنێت، لە هەمان کاتيشدا لە ڕووى ناوەڕۆکەوە لە ش

بەڵام لە ڕووى دەلالەتەوە ماناکەى لە شيعرى بەرەنگارى تێکڕا نييە، شيعرى نسکۆ دەلالەتە لەسەر  
ور  و  ڕووداوەکان  مێژووى  وەک  کە  کۆمەڵ،  و  تاک  کۆستى  و  مەرگەسات  ژانى  ووێناکردنى 

کۆست و ئالنگارييەکان  کۆستکەوتوو بەرجەستە دەبێت ، بەڵام ))شيعرى بەرەنگارى چارەسەرى  
ژان و ئيرادەى تاک لە خستنەڕووى پەرۆشى  وهەروەها پەنجە دەخاتە سەر هەڵويستى ور   ،دەکات 

(. واتە ئەو نووسەرانەى لە بوارى گوتارى  64  ، 2005بع،ص بۆ ئازادى و بەرەنگارى (( )ابو ا
شيعرى جەنگ،  بەرەنگارى کاردەکەن چەند زاراوەيەکى سنوور بۆ نەکێشراو بەکاردەهێنن، وەک  
ماناى   زاراوانە  ئەو  بەڵام  هتد،   ..... بەرەنگارى  شيعرى  جەنگاوەر،  پەيامى  وەتشيعرى  اوەتى 

پيرۆزى بەرەنگارى ناگەيەنێت، چونکە)) دەبێت زاراوەى بەرەنگارى هاوتاى ماناى ڕاستەقينەى  
شەڕ ميانەى  لە  کە  بگەيەنێت،  داگيرکەر  دوژمنى  ڕووبەڕووبوونەوەى  ى  بەرەنگاربوونەوەو 

ر ،  ظنايەکسانى و بێ هەمبەرىدا شاعير پەيامێکى ئايدۆلۆژى بە گوێى دوژمندا دەگەيەنێت (( ) المنا
2006 ،181   ) 

چونکە جەنگ دەستکەوتى دوژمنکارى دەسەڵاتى داگيرکارييە، لە هەمان کاتدا بەرکەوتەى ئازادى  
دەستپ شەڕ  کە  کاتەوەى  لەو  گەلە،  خواستەکانى  ڕوو ێو  دوژمنکارى  و  ئازادى  دەکات  بەڕووى 

چەند   کاتيشدا  هەمان  لە  ناوزەددەکرێت،  بەرەنگارى  بە  کە  سەرهەڵدەدات  دياردەيەک  دەبێتەوە، 
کە   ماناى  بەو  تونتردەبێت،  بەرەنگارى  پەيامى  و  بەرگريکردن  ئەوەندە  زۆرتربێت  دوژمنکارى 

وترێت  کردەى هوشيارى سەربەخۆيى دژ بە کردەى دوژمنکارى بەرجەستە دەبێت، ئەوەش کە پێىدە

ئەو   دۆکۆمێنتکردنى  لە  کاريگەرە  نووسراوێکى  بەرەنگارى  ئەدەبى  بەڵام  بەرەنگارى،  کردەى 
و   ڕاستەخۆ  گوتارێکى  ئەدەبە  ئەو  دەبێت  بۆيە  دێت.  هاتووەو  ميللەتاندا  لەسەر  ڕووداوانەى 
هەڵوێستێکى بوێرانە بێت لە هەمبەر بە دوژمنکارى پاوانخوازى، لەهەمان کاتيشدا گوزارشتکردنە  

 لە خۆشى و ناخۆشييەکانى جەنگ و ئازادى و وێناکردنى خەون و هيواکانى نەتەوە. 

شيعرى بەرەنگارى زياتر لەو نەتەوەو گەل و وڵاتانە بوونى هەيەو پەرەدەسەنێت، کە لە ژێر زوڵم  
شيارکردنەوەى نەتەوايەتى و زيندووکردنەوەى  وو ستەم و دەسەڵاتى داگيرکارييە. شاعير لە پێناو ه

نايەتى و بەرگريکردن لە  چي نەتەوايەتى تاکەکانى نەتەوەکەى دژ بەژێردەستى و جياوازى  هەستى  
مافەڕەواکانى نەتەوەکەى شيعرى بەرەنگارى دەنووسێت. هەر بۆيە د.ئەبوبەکر خۆشناويش ئاماژەى  
بەوە کردووە کە شيعرى بەرەنگارى )) شيعرى ڕەنگدانەوەو بەرەنگاربوونەوەى هەموو ئەو هێز و  

تانەيە کە هەوڵى دەست بەسەرەگرتنى نەتەوەو سەربەخۆيى و مافە ڕەواکانى گەلێک دەدەن  دەسەڵا
(، کەواتە لە ئەنجامى داگيرکارى وڵات و نەتەوە سەردەستەکان بۆ سەر  36  ، 2002(()خۆشناو،  

نەتەوە و وڵاتە ژێردەستەکان شيعرو گوتارى بەرەنگارى لەدايک دەبێت و شاعيران پەيامێک و  
 رەنگارى ئاراستە دەکەن.  گوتارێکى بە

لە حەفتاکان و هەشتەکانى سەدەى ڕابردوو پابەندبوون و بەرەنگارى لە ئەدەبدا ئاراستەيەکى ترى  
وەرگرت، کە پاشتر بوو بە چەمکێک بەدەر لە ئيستاتيکاى دەق و بوو بە دروشمێک بۆ هاندان،  

ەنيا دروشم و گوتارى شاخ و  بەڕادەيەک لە باڵاترين ئاستى هوشيارى کۆمەڵايەتيەوە دابەزى بۆ ت 
ئەشکەوت و پەناگەکانى شۆڕش، هەر ئەويش بوو بەرگى هونەرى و ئيستاتيکاى لە دەق داماڵى و  

 سروشتى مرۆڤايەتى  بوو بە نموونەى قارەمانيەتى لە ڕادەبەدەر . 

لە   بەرەنگارى  دەڵێت: ))شيعرى  بە شيعرى بەرەنگارى  بەرزنجيش سەبارەت  د.عوسمان عبدول 
بريتييە لە شيعرى وشيارکردنەوەى نەتەوايەتى و چينايەتى لەڕووى زەبروزەنگدا، واتە    جەوهەردا

ڕەفزکەرى واقيعى ژێردەستەييە لەگەڵ پەرەسەندن و ژيانەوەى هەستى نەتەوايەتى و تێربوونەوەى  
کۆمەڵايەتيدا و  چينايەتى  پەيدابوو(()مستەفا،  ،ململانێى  شيعرە  جۆرە  ئيدريس 49،  2015ئەم   )  

)) ئەو شيعرەيە کەوا داواى ئازادى    دەڵێيت:   ش سەبارەت بە شيعرى بەرەنگارى يواحيد شريف عەبدوال
و بەگژداچوونەوەى خۆسەپاندن و داگيرکردن لەلايەک و دەنگى پياهەڵدانە، بە بەهای ئازايەتی و  
پاڵەوانی و خۆبەختکردن و يەکيتی، شيعری بەرەنگاری ئەو چەکە بەهێزەيە کە سەرجەم ميللەت  

پ  نيشتمانی  و  گەل  داگيرکەرانی  و  ناحەزان  شەری  ڕووبەڕووبوونەوەدا  دەتوانێت  لەگەڵ  ێبکات، 
)شەريف، ببەزێنێت((  پێ  کە  15،  2005دوژمنی  گوتارەيە  ئەو  بەرەنگارى  شيعرى  کەواتە   ،)

داگيرکە دەسەڵاتى  و  دوژمنان  دژى  شەڕى  لە  نەتەوەيەک  و  ميللەت  خاک  رهەموو  و  گەل  انى 
ە و ڕەتکردنەوەى واقيعى  نيشتمانى پێبکات .هەروەها بە دواى بەدەستهێنانى ئازادييە بۆ گەل و نەتەو

ژێردەستەييە، بۆيە شيعرى بەرەنگارى )) شيعرى شۆڕشگێڕييە و لە ئاستى جوڵانەوەى شيعرى  
رۆَڵە شۆڕشگێڕييەکەى دەبينێ، هەروەها لە ئاستى خەباتى رۆژانەى جەماوەر دژى داگيرکردن و  

جا زۆر  دەجەنگن،  جەماوەر  شۆڕشگێڕى  جوڵانەوەى  ڕيزەکانى  ناو  لە  نرخى  ڕاوەدونان  ريش 
(، واتە شيعرى بەرەنگارى هێزو  349  ،2021شۆڕشگێڕييەکەيان قورسترين سزايە(()شەريف ،

پاراستنى خاک و وڵات  بە ڕۆڵە جەنگاوەکانى  دەبەخشێت  دژى زوڵم و ستەمى    ،ورە  ئەوەى  بۆ 
داگيرکەران بجەنگن. بوونيشى پێويستە و پێويست بووە و کاريگەرى خۆشى لە بزاوتنى هەستى  

 پەروەرى لەلاى تاکەکان گەل و نەتەوە کردووە.   نيشتمان

 ئەدگارەکانى شيعرى بەرەنگارى -

شيعرى بەرەنگارى ڕەهەندێکى مرۆڤايەتى و کۆمەڵايەتى و ناسينەوەى ئەوەى ترى هەيە، کە پاش  
شيعرى   دەکرێت  ناوزەددەکرێت،   ) خەبات  شيعرى   ( و   ) بەرەنگارى  شيعرى  بە)  گەڵاڵەبوون 

هوشيارى  خودی  ێتەوە، کە شاعير تێدا بە قووڵى و ڕەسەنايەتى گوزارشت لە  بەرەنگارى بەوە بناسر 
ناسنامەى رۆشنبيرى خۆى دەکات بە ئاراستەى ئازدييەکى ڕاستەقينە بەرامبەر بە دوژمنى داگيرکەر  
پێگەى   و  تاک  بە  ئاماژە  دەکرێت  بەرەنگارى  ئەدەبى  لە  باس  کە  کاتێک  بێت،  شێوەيەک  بەهەر 

بەرپەرچدانەوەى سەرکوتکردن و ستەمدارى بەوەى کە ئەدەبى بەرەنگارى    نەتەوايەتى دەکرێت لە 
ئامرازێکى کاريگەرە لە ڕووبەڕووبوونەوەى ڕژێمى ستەمکارو سەرکوتکار، هەروەها ڕۆڵێکى  
دەنگى خەبات و چەسپاندنى خودى   گەياندنى  بەرەنگارو  تاکى  پێگەى  لە سەلماندنى  هەيە  ديارى 

لە واقيعى کۆمەڵايەتى و سيانەتەوايەتى، لە هەمان کاتدا گو يى لەگەڵ جەختکردن  سزارشتکردنە 
 لەسەر کێشەو دياردە نەگەتيڤيەکان کە کار دەکەنە سەر ژيانى ڕۆژانەى خەڵکى . 

ئاراستەيەکى   چوارچێوەى  لە  زبرو  زمانێکى  بە  هەيە.  بەرەنگارييان  سيماى  کە  دەقانەى  ئەو 
شاعير لە بازنەى هەست ناسکى و چێژى دەق    توندڕەويانە دەنووسرێتەوە، لەگەڵ ئەوەشدا ڕوحيەتى

 دەرناچێت بۆ نموونە قانع دەڵێت :  

 بووکى ئازادييم دەوێ خوێنم خەنەس بۆ دەست و پێى 

 ئەڵقە ئەڵقەى پێوەنم وەک پڵپڵە و لەرزانەيە 

 گەرچى دوژمن وا ئەزانێ من بە ديلى لاڵ ئەبم  

 ( 229، 1979باش بزانێ کونجى زيندانم قوتابخانەيە )د. قانع،

و   نەتەوە  بە  باوەڕبوون  لە  بريتيين  نوێدا  ميتۆدى  لە  بەرەنگارى  شيعرى  ئەدگارەکانى  گرنگترين 
متمانەکردن بەنەهێشتنى ستەم و يەقينى ڕەها بەسەرکەوتن. هەروەها دەقى بەرەنگارى لە شيعردا  
بەرجەستەکردنى   و  تاک  ئازاديى  ڕەواى  پێدەکات  داواى  و  بوون  ياخى  نێوان  لە  ئامێتەيەکە 

 ەرژەوەندى هاونيشتمانى لەگەڵ بەرژەوەندى نەتەوەو نيشتمان . ب

بەو شێوەيە لە دوا قۆناغەکانى بەرجەستەکردنى شيعر و ڕەوتى گۆڕنکارييەکان لە ئاستى سياسيدا  
دەنگێکى نوێ لە زمانى بەرەنگارى بەرامبەر بە دەسەڵاتى قۆرغکارى و داگيرکار دێتەکايەوە، کە  

ەو حاڵەتەشدا پەرۆشى سياسى تێکەڵ بە دەنگى زوڵاڵى شاعير دەبيت  خوێنەر يان بيسەر درکى ، ل
 لە ميانەى درککردن بە ڕاستيەکانى گوزەرانى نێو دەقەکە. 

 بەشى دووەم 

 تەوەرى يەکەم 

 قۆناغ و ناوەڕۆکى شيعرى بەرەنگارى  -

: لەم قۆناغەدا پەيامى شيعر زياتر زاڵبووبووە بەسەر چيرۆک و رۆمان  خود  قۆناغى سەلماندنى    -1
و ژانرە ئەدەبييەکانى تردا، چونکە لەو کاتەدا تاکى کۆمەڵ دووچارى نائومێدى دەبێت، وێڕاى ئەوەى  

بەدواى دەلاقەيەکدا    ،کە نسکۆى شۆڕش و ياخيبوونەکان گڕکانى ڕق و کينە لە دڵيدا بەرجەستە دەبێت 
کە   دەرببڕێت،  دەگەڕێت  شيعرەوە  ميانەى  لە  پەنگخواردووى  ناخى  بەرەنگارى  هەستى 

و   واقيع  تێگەيشتنى  ميانەى  لە  شيعرى  گوتارى  شێوازى  بڵندبوونى  و  پەرۆشى  لەوەشدا))هەستى 
  ،2005بع،صدەستخستنەسەر لايەنە جۆربەجۆرەکان و دۆزينەوەى چارەسەرى تاکەکەسى(( )ابو ا

122) 

 امەو ناساندنى خود قۆناغى جەختکردن لە ناسن -2

لەم قۆناغەدا شاعير هەست بە ڕابەرايەتى شۆڕشگێڕانەو گەڕانەوە بۆ هوشيارى سياسى دەکات،  
چونکە لەگەڵ سەرهەڵدانى شۆڕشدا هاوکات لەگەڵ ئەزموونى تاڵى ساڵانى پێشوو جوخزێک بۆ  

تە دەبێت لە  پێگەيشتنى هوشيارى و بەرچاوڕوونى ديدو يەقينى تێپەڕاندنى واقيعە کۆنەکە بەرجەس
 پێناو  دامەزراندنى پاشەڕۆژو گێڕانەوەى ڕووداوەکانى ڕابردوو لە پێناو ئازادى خاک و مرۆڤ . 

خنى شۆڕشگێڕى ئامێتەى  ەلەم قۆناغەشدا نووسەران و شاعيران زياتر بە کردە هوشيارييەکان ناو
وشتى دەق و ڕووکار  لەوەشدا ئاسۆيەکى تازە بۆ سر   ،ڕەوتێکى تازە لە دەقەکانياندا بەرجەستە دەکەن

و پەيامى شيعر گەڵاڵە دەکەن، لەوشدا هەروەک جەمسەرى ديدێ بەرەنگارى و سروشتى خۆڕاگرى  
 . 

لە پرۆسەى دەقى بەرەنگاريدا لە تواناى نووسەردا هەيە پەيامەکەى لەچوارچێوەى کۆنتێکستێکى  
ايبەت و داهێنانێکى  بەچێژو لەجوخزى ئيستاتيکاى دەقدا پرۆسيس بکات، ئەدەبێک بێت کە دەنگێکى ت

زمانى چێژ بەخش بەرجەستە دەکات بە تايبەتى لە سنوورى مەرگەساتەوە دەبێت بە دەقێکى ليريکى،  
بزاڤێکى   لە  کۆمەڵايەتى  ئاراستەى  بە  درککردن  بە  دەبێت  بەرەنگارى  ڕەنگدانەوەى  کەواتە)) 

ەريتە خەفەکراوەکان دەکات  بەرەنگارىدا بە تايبەتى لەو ڕووداوە هەنووکەيانە کە مامەڵە لەگەڵ دابون
 (  45،   1968لە نێو بازنە کۆمەڵايەتيەکاندا و لەهەمان کاتيشدا ڕەتيدەکاتەوە (( ) کنفانى ،

 ( 1877 - 1800نالى )-

نالى شاعير يەکێک لەو شاعيرانە بووە. خۆشەويستى بۆ زمانى دايک واى لێ کردووە بەرەنگاری  
ۆى و خۆى بە کوردى نەيانووسى و بە عەيبەيان  هەموو ئەوانە بێتەوە کاتێک لە سەردەمى پێش خ 

بە   هەست  شاعير  بۆيە   . بنووسێت  کوردى  بە  و  بدوێت  کوردى  بە  شاعيرێک  ئەگەر  داناوە، 
بەرپرسياريەتى دەکات و گوتارى شيعرى خۆى دەخاتە خزمەتى بارودۆخى نەتەوەکەيەوە  لە هەمان  

 ت: کاتدا ئەرکى هوشيارکرنەوەى گەلى هەڵگرتووە. کاتێک دەڵێ

 کەس بە ئەڵفازم نەڵێ خۆ کوردييە خۆ کردييە 

 ( 106، 1976اليبى مەعنا دەکات   )نالى ،طهەر کەسێ نادان نەبێ خۆى 

  ، لە نموونەيەکى تردا نالى بەرەنگارى ئەوانە دەبێتەوە ئەدەب بێ بەها دەکەن و سووردى لێ نابينن
 ئەمەش بووەتە هۆکارى ئەوەى نالى لە شيعرو نووسين ساردبێتەوە. بۆيە کاتێک دەڵێت : 

 عومرێکە بە ميزانى ئەدەب توحفە فرۆشم 

 (    280، 1976زۆرم وت و کەس تێى نەگەيى ، ئێستە خەمووشم ) نالى ، 

 ( 1866 -1800سالم)-

درک بەوە دەکەی لە هەموو    نەوە ئەوە بە ڕوونى ي ئەگەر چاوێ بە مێژووى نەتەوەى کوردا بخشێن
سەردەمێکە کەسانێک هەبووە  هەڵپەرست بوونە و لە پێناو بەرژەوەندييە کەسييەکانى خۆيان دژى  
ناو   نەوەى شەيتانيان  بە  دەبێتەوە  بەرەنگاريان  سالم  کردووە،  هەموو شتێکيان  خۆيان  نەتەوەکەى 

انى فەرمانڕەوايى بابانى ديوە  دەبات.ئەمەش لە ئەنجامى ئەوەى شاعير بە چاوى خۆى نەمان و ڕوخ
 و کەسانێک نۆکەرو جاشايەتيان بۆ تورکى فاشيست کردووە بۆيە دەڵێت: 

 اعى سلێمانى ئەوانەى شاد و ئاسودەن  ض لە ئەو

 اصلا جنسى شەيتان  ەلە فەرعا نوظفهى حيض و ل

 گەهێ هەمدەردى ئەکرادن گەهێ عەيشى ئەتراکن  

 (   107،----انن ) د.سالم ،لەلايەک مادەرى بەرخن لەلايەک يارى گورگ

 ( 1965 - 1898قانع )-

زوڵم و ستەمەکانى دوژمنان و داگيرکەرانى نەتەوەى کورد و ڕەتکردنەوەى ژێردەستيى و ديلى لە  
لايەن شاعيرەوە ، پاڵپشت بە مەعريفەيەکى بێ سنوور، کە ئاوێتەى بيرە نەتەوەييەکەيەتى، لە پێناو  

تارە شيعريەکەى قانع جەختکردنەوەيە لە ناسنامەى )خود(  هوشيارکردنەوەى تاک بە تاکى کورد، گو
 نەتەوەيى و بەگژداچوونى دوژمنانى کورد، ڕابەرايەتى کردنى گەليش لێرەدا لە ئەستۆى شاعيردايە. 

ەن، کە  يکۆبوونەوەى مەرامەکانى ) نەتەوەيى و بەرەنگاريى و هوشيارى ( دەرخەرى ئەو ڕاستي
 لە تێکۆشان و بەرەنگارى. بۆيە کاتێک دەڵێت: شاعير هەوڵى ڕابەرايەتى گەل دەدات 

 ئاخرين ماڵى ژيانم کونجى بەنديخانەيە 

 ئەم کەلەپچە مەرهەمى زامى دڵى دێوانەيە 

 زۆر دەمێکە چاوەڕوانى زڕزڕەى زنجير ئەکەم 

 سەيرى ئەم زنجيرە کەن ! وەک زێوەرى شاهانەيە 

 تا دەڵێت ....... 

 فراوانتر ئەبێ بيرى ئازاديم لە زيندانا 

 قوڕ بەسەر ئەو دوژمنە ، هيواى بە بەنديخانەيە 

 گرتن و لێدان و کوشتن عاميلى ئازادييە  

 (  229،  1979تۆپ و شەستير و کەلەپچە ، لام وەکو ئەفسانەيە  ) قانع ،

شاعير بە جۆرێک دژى دوژمنان و داگيرکەرانى گەلەکەى دەوەستێتەوە و بەرەنگاريان دەبێتەوە  
ات بە شوێنى  فراوانکردنى ئازادى و ئەوەى دوژمن بڕواى بە زيندان و گرتن هەيە بۆ  زيندان دەک

 لە ناو بردنى ئازادى. ئەوە بە پێچەوانەوە فاکتەرێکە بۆ ئازادى مرۆڤ. 

 ئەى دوژمنى گەل ! تاجرى شەڕ! جەبرى ستەمکار 

 ئەى مێردەزمەى شانى هەموو ڕەنجبەرو جوتيار  

 و خيانەت   ئەى بێ بەزەيى ! چەشمەى ئەفساد 

 (  37، 1970ناپاکى بەبێ ڕەحم و جەفا کردەوەو خوێن خوار )قانع ، 

شاعير لەم دەقەدا بەرەنگارى ئاغاو دەرەبەگ دەبێتەوە، چونکە ئەوەى ئەيکەن لە پێناو بەرژەوەندى  
 تايبەتى خۆيان دەيکەن و  بە گەندەڵ و خيانەتکار و دوژمنى گەل ناويان دەبات.  

عير داوا لە چينە زوڵمليکراوەکان دەکات ڕووبەڕووى ئاغاو دەرەبەگ ببنەوە  لە نموونەيەکى تردا شا
بە   حەز  دەرەبەگ  و  ئاغا  چونکە  مافەڕەواکانتان،  بەدەستهَنانى  پێناو  لە  خەبات  کۆڕى  بێنە  و 
دەکات هەوڵى   لە شاعير  ناکات و دژى خوێندنە. ئەمەش وا  پێشکەوتنەکانى گەل  و  بەرژەوەندى 

بد  گەل  گوتارى  هوشيارکردنەوەى  و  بکات  نيشتمانيەکان  و  کۆمەڵايەتى  دەردە  دەستنيشانى  و  ات 
 بەرەنگارى دژيان بەرپا بکات و بڵێت: 

 هەڵماڵە وەک شێر ، بێرە مەيدانى خەبات لێ باڵى ، 

 ڕوکەرە ئاغا کە ئاغا دوژمنى خوێنينتە 

 لێدە نەعرە دەنگ دلێرى ڕووبەرووى زوڵم و ستەم  

 (  39، 1970اينتە) قانع ،هەر بڵێ کاکى مالک ! بۆ چ ئەمە ئ

 ( ١٩٥٠ - ١٨٦٧پيرەمێرد)-

پيرەمێردى شاعير دەقەکەى خستۆتە خزمەت هوشيارکردنەوەى گەل، خاڵى لاوازى کورد، هەروەها  
هۆکارى باشەکشەو سەرنەکەوتنى کورد دەستنيشان دەکات و بەرەنگارى ئالنگارييەکان دەبێتەوە ،  

لێرەدا کەوتۆتە خزمەتى کێشە نەتەوەييەکەوە    کە دووبەرەکى و خۆخۆريە گوتارى شيعرى شاعير 
 هوشياردنەوەى خوێنەر و تاکى کورد و دەڵێت: 

 مێروولە بۆ خۆى کرد و کۆشيەتى  

 کورد گردو خولى بێهۆشييەتى 

 دايم لەگەڵ يەک شەڕمانە و هەرا 

 ( 78، 2007هەڵۆ بە تيرى پەڕى خۆى کوژرا )د. پيرەمێرى نەمر ،



Journal of Language Studies. Vol.7, No.4, 2023, Pages (112-134) 
_______________________________________ _______________________________________ 

126 
 

و   خەم  تردا  نموونەيەکى  وەفدى  لە   ( خۆفرۆشى  و  ناهوشيارى  پێناو  لە  پيرەمێرد  حەسرەتى 
( ئەيلوولى سلێمانى، ئەو وەفدە دەچنە بەغدا، سەربارى  6کوردستان( ە، کە دواى ڕووداوەکانى )

کەچى   خوێنەوار،  مامۆستاو  زۆرى  کۆمەڵێک  کردنى  زيندانى  و  گرتن  و  گەل  بڕينى  و  کوشتن 
منانى کورد. جا لێرەدا شاعير لە لايەک ڕووى دەمى لە  وەفدەکە بۆ پۆزش هێنانەوە دەچنە لاى دوژ

دوژمنان و کوردفرۆشانە و بەرەنگاريان دەبێتەوە، لە لايەکى تر دەقەکە بۆتە هۆى زيندووهێشتنەوەى  
 و هوشيارکردنەوەى نەوەى داهاتوو. کاتێک دەڵێت :   کارەساتەکە

 وەفدى کوردستان ، ميللەت فرۆشان  

 !! هەرزە وەکيلى شارى خامۆشان 

 چەپکێ لە گوڵەکەى ، باخەکەى سەرا 

 کە بە خوێناوى لاوان ئاودرا

 بيبەنە خزمەت عەرشى عێراقى  

 بڵێن يار باقى و هەم سوحبەت باقى  

 پەردەو تاراى سوور بەرن بۆ ئەمير  

 ( 93، 2007بڵێن پاش کوشتار ، هێشتا تۆى دڵگير ) د. پيرەمێرى نەمر ،

 ( 1935 -1898ئەحمەد موختار جاف)-

لەم دەقەدا هەست بە بەرپرسيارى دەکات و ڕووى دەمى دەکاتە شاعيرانى سەردەمەکەى   شاعير 
خۆی و پێيان دەڵێت واز لە بابەتى عيشق و خۆشەويستى بهێنن. تەماشاى وڵات و نەتەوەکەتان بکەن  
پوول چۆن خەريکە وڵات وێران   پارەو  هەندێ کەسى جاهيل و خۆپەرست و شەيداى  بەدەستى 

تى کەسى خۆيان و ناهێڵن و نايانەوێت ئەوە کەسانەى دەيانەوێت وڵات بە زانست  ودەستکە بۆ    ،دەکەن
و هوشيارى پێشخەن. شاعير بەرەنگاريان دەبێتەوەو پێيان دەڵێت: ڕووڕەشى دونيا و قيامەت بن.  
ئەمەش ئەوپەڕى هەستکردنى شاعيرە بە بەرپرسيارەتى بەرامبەر بە خاک و وڵات و نەتەوەکەى  

 ى شيعرەکانيەوە هەستى خۆى دەردەبڕێت و دەڵێت : ێگاڕو لە 

 لادە شاعير تۆ لە باسى عەشقبازى و سەيرکە 

 چۆن خەريکن چەن کەسێ ئێستا وەتەن وێران ئەکەن 

 جاهيلان بۆ ئيسفادەى زاتى خۆيان رۆژ و شەو  

 ە مەنعى عيلم و سەنعەت و عيرفان ئەکەن طلەم موحي

 وا ڕووڕەشى دونيا و قيامەت ئەو نەفامانەن کە

 ( 80، 1986هەجوى قەوم و ميللەتى خۆيان بە پارە و نان ئەکەن) د. ئەحمەدموختار جاف ،

لە نموونەيەکى تردا شاعير سەبارەت بە بێ کەسى بێ  دۆستى نەتەوەى کورد دەدوێت و داوايان لێ  
دەکات لە دژى دوژمنان و داگيرکەران خەبات بکەن و دەسەڵاتەکەيان لەناو برن. ئەمەش پەرۆشى  

دەبێتەوە وەک   شا داگيرکەران  دەسەڵاتى  بەرەنگارى  بە دۆزى کورد و  دەردەخات سەبارەت  عير 
 دەڵێت : 

 بێکەس و بێ پشتيوانين ڕێگەمان دوورە وەرن  

 حەيفە ئێوە وا ئەسيرى دەستى چەن قەومى کەرن  

 بۆچى نازانن لەخەمى کاوەيى ئاسنگەرن ؟ 

 (  106، 1986موختار جاف ،بەرن ) د. ئەحمەد هەڵبکەن ... کوردى ئەم ئيدارە لا 

 (1948 -1905فايق بێکەس)-

وەک نۆکەرى بۆ دوژمنان و داگيرکەرانى گەل    ،ئەو دياردانەى لە ناو نەتەوەى کورد بوونى هەبووە
و   سڕينەوە  هەوڵى  ماددى  و  کەسى  دەسکەوتى  پێناو  لە  يەک  لەگەڵ  ناکۆکى  و  دووبەرەکى  و 

 ير  کردووە  بەرەنگاريان ببێتەوە وەک دەڵێت: لەناوبردنى يەکتر دەدەن. ئەمانەش واى لە شاع

 کورد ئەبەد ناگاتە مەقسەد نۆکەرى بێگانەيە 

 دوو دڵن پيسن لەگەڵ يەک ، بۆيە وا بێ لانەيە                                            

 ميللەتێکن بۆ نەمانى يەکترى هەر هەوڵ ئەدەن 

 داخەکەم ورد و درشتى شێت و شەيداى ئانەيە                                             

 سەنعەت و عيلم و مەعاريف زەڕڕەيەک باوى نييە 

 ( 83،  1391پياوەتى لايان بە تەنها چەفتە و جامانەيە )د.بێکەس ،                                     

  ومێدى و تەمى ڕەشبينى باڵ بەسەر گوتارى شيعريدا دەکێشێت، لە نموويەکی تردا شاعير هەورى نائ 
کورد   گەلى  دەبێتەوە،کە  کردەوەکانيان  کارو  بەرەنگارى  و  شێخە  و  مەلا  دژى  ترەوە   لەلايەکى 
بەدەستيانەوە دەناڵێنێت  داوا لە خواى گەورە دەکات وەک هەموو نەتەوەکانى تر نەتەوەکەشى بێتە  

لە ديلى و ژێر دەستى نەتەوە سەردەستەکان کاتێک    بکات   گارى خاوەنى کيانى سەربەخۆى خۆى ڕز
 دەڵێت : 

 خوايە! يەک )لوتەر ( بنێرى بۆ گەلى کوردى فەقير

 تا نەجاتى با لە ژێر دەستى مەلا و شێخان و پير 

 ئەم شەوى دەيجوورە تا کەى ؟ دەرکەوێ ڕۆژى مونير

 (  71، 2010جوولەکەش وا بوون بە شت هەر کوردە گەر مابێ ئەسير ) حيلمى ، 

 ( 1986 - 1929کامران )-

زوڵم و ستەمى دوژمنانى کورد وا لە تاکى کورد دەکات بەرەنگاريان ببنەوە شاعيرش وەک نيشتمان  
بووەتەوە   دوژمن  کردەوەى  کارو  بەرەنگارى  و  کردووە  ژێردەستەيى  ژيانى  ڕەفزى  پەروەرێک 

 کاتێک دەڵێت: 

 ژين کە ديلى بێ سەرومڕ 

 ئيتر بۆچى نەبين بەکڕ 

 تا خوێنمان نەڕژێتە گڵ 

 هەرگيز ناگەشێتەوە گوڵ  

 بەم تێکۆشانە گەلى کورد 

 (  285،   2013ئاگرە گەشەکەى هەڵکرد )ديوانى کامران ، 

و پێيان  لە نموونەيەکى تردا کامەران بەرامبەر بە زوڵم و نادادى دوژمنانى گەلەکەى دەوستێتەوە  
دەڵێت هيچ هێزو دوژمنێک ناتوانێت تاسەر مرۆڤ بکات بە ديل و کۆيلە، چونکە کاتێک تاک و  
کۆمەڵ و هوشياربن بەرەنگارى زوڵم ستەمى دوژمن دەبنەوەى تێ دەکۆشن لە پێناوى ئازاديدا وەک   

 دەڵێت : 

 هەر چەندە چنگى جەزرەبەى دوژمن 

 بگاتە جەرگ و گيربێ لە گەردن

 باوەڕ بڕێژێ  ناتوانێ خوێنى 

 کار ناکاتە ) بير ( ئاگر و ئاسن 

 تا لاشە لەسەر لاشە کۆمەڵ بێ 

 (  19، 1971زووتر ئەگەينە لوتکەى سەرکەوتن ) کامران ،

 ( 1990-1927ديلان) -

پەيامى دەقى شاعير دووپاتکردنەوەى خۆ بەدەستەوەنەدان و ڕەتکردنەوەى ديلی و ژێردەستەييە، دژ  
ئەو کرد  بەرەنگارى  هەموو  و  و  دەدەن وەک کڕنۆش  ئەنجامى  بۆ دوژمنان  ەوانەيە کە کەسانى 

 ديلێتيە بە کارێکى ناڕەوا لە قەڵەمى دەدات و بەرەنگارى دەبێتەوە و دەڵێت: 

 کڕنووش بردن: 

 ياساى دەورى کەوانە 

 کەى ديلێتى ... ئەنجامى کورد زمانە  

 کەى ديلێتى : 

 بۆ ميللەتان .... ڕەوايە؟ 

 يە ؟ لە کوێ زەهر بۆ نەخۆش دەوا

 ئەى تروسکە : 

 ڕووە و تۆ دێين بۆ شادى 

 (  140، 2007ئينجيلمانە سووتاندن يا ئازادى )محەمەد، 

ناتوانێ   ئەو ڕاستييە، کە دوژمن هەرگيز  لە نموونەيەکى تردا گوتارى شيعرى دووپاتکردنەوەى 
کورد   لەگەلى  تێکۆشان  و  لە لاوى کورد رێگاى خەبات  زيندانەکان  دابخات. شاعير  بەپڕکردنى 

بەرەنگارى دوژمنانى گەل و نەتەوەکەى دەبێتەوە و پێيان دەڵێت : زيندان و هەڵواسين و سێدارەدان  
 لە خەبات و تێکۆشتان ساردمان ناکات. بەڵکو دەبێتە فاکتەرێک بۆ بەهێزبوونمان وەک  دەڵێت : 

 ئاسوودە بن زەبرى زيندان              هەڵواسين و پەت و خنکان  

 (  114،  2007ى خەبات لەق ناکا             هێزى تێکۆشان شەق ناکا ) محەمەد ،تەوژم 

 (2000 -1914برايم ئەحمەد)-

بلە يەکێکە لەو شاعيرانەى سەبارەت بەپرسە نەتەوەيەکان دەنگێکى ديار بووەو بەرەنگارى هەر  
گارى زوڵم ستەمى  کارو کردەوەيەک بووەتەوە دژ بە گەل و نەتەوەى کراوە لەم دەقەدا شاعير بەرەن

 داگيرکەرانى نەتەوەکەى وەستاوەتەوە و دەڵێت: 

 مەژى بۆ مردن ، بمرە بۆ ژيان  

 چۆن قازانج ئەکەى ، تا نەکەى زيان 

 لە زڕەى زنجير ، دڵت نەلەرزێ

 ( 20، 2007پێوەند بۆ لەشە ، نەوەک بۆ گيان  )برايم،

ئاراستەى  شيعرى  گوتارى  و  شاعيرپەيام  بلەى  تردا  نموونەيەکى  و    لە  خاک  دوژمنانى  هەموو 
نەتەوەکەى دەکات و پێيان دەڵێت: خاکى کوردستان موڵکى عەرەب و فارس و تورک نييە، بەڵکو  
مەلاى نا مەلا واى کرد کە کورد خاکى وڵاتەکەى لە دەست بدات. بۆيە بەرەنگاريان دەبێتەوە  بە  

 زۆڵ لە قەڵەميان دەدات و دەڵێت: 

 ەدام کوردستان موڵکى تۆ نيە س

 ى ئەتاتورک نە خومەينييە نە ه

 مەلاى لا بە لا کوردى خستە داو  

 ئينگليزيش ئێوەى لێکردين بە پياو  

 تاقە بستێکى ئەم کوردستانە 

 داگير نەکراوە بە جەنگى مەيدان  

 هەمووى بەپاکى و دڵسافى خۆمان 

 بە فرت و فێڵى زۆڵە موسڵمان 

 کورد بێبەش کرا لە ماف و لە نان  

 ( 67،  2007انە ) برايم ،لە ماڵى خۆيا بوو بە بێگ 

 (2013 - 1940شێرکۆ بێکەس) -

ئەوەشدا   لەگەڵ  بەڵام  نەتەوايەتييەکان،  مەسەلە  دەڕوانێتە  نائومێدييەوە  بە  دەقەدا  لەم  شێرکۆ 
حيەتێکى بەرەنگارى لەميانەى هەڵوەستەيەکى نيشتمانييەوە بەرجەستە دەکات، مەبەستيشى شەرى  وڕ

 کێشە ناوخۆييەکان قوڵتر دەکاتەوە، کاتێک کە دەڵێت:براکوژى و ململانێيە سياسيەکانە کە 

 من نيشتيمانەکەم گێلە 

 لە خوێن ساردى و بيرچوونەوە و بێباکيدا

 لەهيچ نيشتيمانێکى تر ناچێ 

 بۆيە منيش بڕيارم دا

 وەکو کراسێکى کۆن  

 چاويلکەيەکى شکاو و 

 نامەيەکى بزرکراو  

 ( 102، 2011ئەوم لەبيربچێتەوە )بێکەس ،

هەمان شێوەى ڕووکردنە کێشە سياسييەکان گرنگى و بايەخێکى زۆرى لاى شاعير هەبووە .  بە  
بۆيە لە نموونەيەکى تردا بەرەنگارى ئەوانە دەبێتە، کە بوونەتە هۆى ئەوەى وڵات بەرەو نائومێدى  

 نەتەوەيى و سياسى ببن دەڵێت:

 کە وڵات بوو بە چەتەوڵى هەڕەشەو  

 چى دەرگايە لێى داخستى 

 تێک نييە لەوەدا هەرگيز ئيتر ش 

 (  22، 2011تۆ پێى بڵێى خۆشەويستى )بێکەس ،

 ( - 1946عەبدوڵڵا پەشێو) -

بە هەمان ڕۆحييەتى نەتەوايەتى و بەرەنگاربوونەوەى گيانى کينەو ڕقى پيرۆز لە کردەى سياسيى  
نەتەوە دەدات ، بەو مانايەى ک لە  ە  پەرچەکردارى نەتەوايەتى و براکوژى کە گەورەترين گورز 

نەتەوە دەبێت کەسانێک حوکمى بکەن کە گيانێکى کوردايەتييى بەرجەستە بکەن ، نەوەک لەپێناوى  
ئايديۆلۆژيايەکى دژ بە بەرژەوەنديى کورد سياسەت بکەن ، کە دەرەنجامەکەى کوشتارى ناوخۆيى  

 لێدەکەوێتەوە ، بۆنمونە دەڵێت : 

 دەستت بڕزى . چاوت کوێر بێ                                     

 ڕێگەى ڕاستت کێوى قافى پڕ هەڵدێر بێت  

 هەى کرم لە گۆشتت بدا،

 شێرپەنجە بەخوێنت فێر بێ... 

 تۆ دەتزانى، ئەوەى کوشتت چيبوو، کێ بوو؟ 

 پێشمەرگە بوو... 

 پشت و پەنا ، تێشووى ڕێ بوو.  

وەک خەمخۆرێک بۆ خاک و وڵات و نەتەوەکەی بەرەنگارى کارەکتەرو    لە نموونەيەکى تردا شاعير
خائين    ىنشوێ سەرکردە سياسيەکان دەبێتەوە  پێيان دەڵيت لە سايەى حوکم ڕانی ئێوە کوردستان بوەتە  

 و خۆفرۆش کاتێک دەڵێت: 

 تا سێبەرى ئەوان مابێ  

 کوردستانمان وەک دێڵەيەک 

 دەبێ جێگەى بەر دەرگا بێ  

 براکوژى لێ پەيدابێ ...  توتکە بەعس و 

 کوردستانى ئێمە ئاشە و  

 سەرکردەکانيش ئاشوان  

 کورد باراشە و لێکردنيان  

 (449، 2006بە قۆنتەرات داوە بەوان )عەبدوڵڵا پەشێو،

 ئەنجام 

 لە کۆتايى ئەم لێکۆڵينەوەيەدا گەيشتنە ئەم ئەنجامانەى لاى خوارەوە. 

کێشەيەکی ديار دەکات. يەکێکە لەو چەمکانەی  گوتار چەمکێکی ڕەخنەييە گوزارشت لە   -1
تێکەڵن بە زاراوەی تر لە بوارەکانی مەعريفەدا وەک )تێوەرەکانی ڕەخنە و زانستی کۆمەڵايەتی و  

 زمانەوانی و فەلسەفەو دەرونناسی( . 

شيعرى بەرەنگارى بەرجەستەکردنى گوتارێکە لە ئەنجامى نادادى نەتەوەيى و سياسى و   -2
رى سەرهەڵدەدات ،ميللەت لە خەوى ژێردەستەيى و ئەستەمديدەيى هەڵدەسێنێ و کار  ئايينى و ئابوو

 دەکات لە ورژاندنى هەست و گيانى نەتەوايەتى. 

هوشيارى   -3 زاتى  لە  گوزارشت  ڕەسەنايەتى  و  قووڵى  بە  شاعير  بەرەنگارىدا  گوتارى  لە 
امبەر بە دوژمنى داگيرکەر  ناسنامەى رۆشنبيرى خۆى دەکات بە ئاراستەى ئازدييەکى ڕاستەقينە بەر

 . 

بابەتەکانى ترى ئەدەب  زياتر بوونى هەيە. لە   -4 گوتارى بەرەنگارى لە شيعردا زاڵ و لە 
 شيعرى زۆربەى شاعيرانى کورديش لە هەموو قۆناغەکاندا ڕەنگيداوەتەوە . 

